
Neste ano 2026 celebramos o go aniversario do Estatuto galego de 1936,
aprobado en referendo o 28 de xuiio daquel ano e que axina foi truncado pola
barbarie fascista que derrocaria a Segunda Repiblica espafiola. Conmemorar
este feito histdrico esixe transcender a nostalxia ou lembralo, simplemente,
como un proxecto interrompido; antes de ser unha norma xuridica, o Estatuto
representou unha extraordinaria mobilizacion democrética e de masas. O
Estatuto do 36 foi o resultado dun encontro amplo entre o galeguismo, o
republicanismo e as forzas obreiras. Esta alianza construiuse sobre un horizonte
emancipador compartido que entendia que a democratizacion, o autogoberno e
a transformacion social eran loitas inseparables. A forza historica daquel fito
reside tanto no texto que foi plebiscitado como na enorme campaiia popular que
o fixo posible, baseada na idea de que Galicia debia gafiar unha capacidade
politica propia para superar os scus males endémicos: o centralismo, o
caciquismo e a desigualdade imperante.

A oportunidade republicana e os atrancos do ” Estado integral”

A proclamacion e chegada da Segunda Republica abriu unha oportunidade
inédita para repensar a organizacion politica do Estado espanol, permitindo ligar
a ansiada democratizacion das institucions co reconecemento das nacions e
territorios con vontade politica de ser. Tras décadas de restauracion borbonica e
férrea centralizacion administrativa, a progresiva confluencia entre



republicanismo, socialismo e soberanismos foi decisiva para a caida da
monarquia. Amplos sectores sociais identificaron o novo réxime coa posibilidade
real de democratizar a sociedade e a propia estrutura territorial.

Porén, o camiiio non foi doado. A Constitucion republicana de 1931 non chegou
a configurar un modelo de republica federal, sen6n que optou pola formula do
chamado “Estado integral”, un modelo compatible coa autonomia de ‘rexions’ e
municipios pero que sometia 0 acceso ao autogoberno a un procedemento
especialmente complexo e esixente. Para acadar a autonomia, requiriase a
redaccion previa do proxecto estatutario, a sua aprobacion por unha ampla
maioria cualificada dos concellos, a ratificacion en referendo por dous terzos de
todo o censo electoral —non s6 dos votos emitidos— e, finalmente, a aprobacion
das Cortes.

Estas durisimas condicions, cun limiar excepcionalmente elevado, explican a
dificultade obxectiva do proceso e agrandan o valor historico e politico do
resultado finalmente acadado por Galicia en 1936. Nese momento, s6 Cataluna
completara todos os pasos en tempo de paz, mentres que Euskadi comezou a
exercer o seu estatuto en outubro de 1936, xa en plena guerra; o galego, pola sua
banda, quedaria paralizado pola sublevacion militar.

A construcion dunha base institucional (1931-1933)

Galicia non chegou ao éxito do plebiscito por simple inercia nin como
consecuencia automatica da instauracion do réxime republicano, senon despois
de anos de intenso traballo institucional, negociacion e organizacion politica. En
Galicia, a defensa da autonomia converteuse axina nunha das grandes batallas
politicas.

Durante os primeiros anos do proceso, a iniciativa estivo impulsada
fundamentalmente pola ORGA, forza vinculada ao republicanismo autonomista
de Santiago Casares Quiroga, e polo Partido Galeguista, que lograra agrupar
diversas tradicions do nacionalismo e do galeguismo. O republicanismo de
esquerda tivo un papel determinante na organizacion do Comité de Autonomia.
O fito institucional fundamental desta primeira etapa deuse na Asemblea de

Concellos celebrada en Santiago en decembro de 1932. Nela, o texto estatutario
recibiu o apoio do 77 por cento dos concellos, os cales representaban o 84,7 por
cento da poboacion galega. Este amplo respaldo municipal demostraba que
existia unha base institucional solida e a consolidacion dunha conciencia
crecente sobre a necesidade de que o pais asumise responsabilidades de
goberno.

A partir de 1933, o Partido Galeguista converteuse no grande motor politico da
segunda fase do proceso. A stia medra organizativa, estendendo a sta presenza
entre as capas medias urbanas, profesionais, mocidade e sectores do
campesinado, permitiu que a reivindicacion estatutaria gafiase en discurso,
capacidade organizativa e musculo para a mobilizacion social. O autogoberno
comezou a deixar de ser unha cuestion reservada a un sector politico para
transformarse nun debate estrutural sobre a distribucion do poder e a calidade
democritica en Galicia.

A viraxe historica: a Fronte Popular e a alianza das esquerdas

A converxencia entre o galeguismo ¢ as forzas de esquerdas foi unha alianza
historicamente necesaria para o éxito do Estatuto, ainda que non estivo exenta de
tensions e contradicions iniciais. Durante un tempo, unha parte do movemento
obreiro observou as propostas autonomistas con certas reticencias, temendo que
a descentralizacion puidese ser aproveitada polas elites locais conservadoras ou
que supuxese unha distraccién ante os conflitos de clase. A siia vez, sectores do
galeguismo desconfiaban de que as organizacions de eido estatal puidesen
chegar a asumir plenamente o feito nacional galego.

A situacion mudou radicalmente grazas 4 intelixencia politica e tactica do
galeguismo de esquerdas. O paso decisivo deuse cando o Partido Galeguista,
impulsado pola clarividencia de figuras como Castelao e Alexandre Boveda,
acordou integrarse na Fronte Popular xunto cos partidos obreiros e os
republicanos de esquerda. Esta decision respondia a fonda conviccion de que a
loita contra o fascismo, a recuperacion e defensa das liberdades republicanas e a
aprobacion do Estatuto eran dimensions dunha mesma tarefa historica. Esta
viraxe cara 4 esquerda provocou a escision minoritaria da Dereita Galeguista,



vinculada a figuras como Vicente Risco e Filgueira Valverde, pero abriu de par
en par a porta ds grandes maiorias sociais.

Nas eleccions de febreiro de 1936, a vitoria foi clara: arredor do 70 por cento da
representacion parlamentaria galega era favorable 4 autonomia. A Fronte
Popular creou a base comtn suficiente para que a autonomia pasase de ser unha
aspiracion bloqueada desde 1933 a converterse nunha tarefa urxente e de masas
na primavera do 36.

0 autogoberno como ferramenta de clase e anticaciquil

A clave desta converxencia estivo na reformulacion do sentido da autonomia. O
Estatuto non naceu soamente dun sentimento abstracto de identidade, sendn da
constatacion de que a democratizacion do Estado serfa incompleta se Galicia
continuaba privada de ferramentas politicas para gobernar os seus intereses. O
argumento que convenceu ds esquerdas basedbase nunha inversion da sta
desconfianza inicial: se o caciquismo persistia ¢ dominaba o rural, era en gran
medida porque as decisions se tomaban lonxe do pais e a vida politica galega non
se administraba directamente de forma local; polo tanto, o autogoberno era a
condicion sinze gua non para fortalecer a cidadania e desartellar os mecanismos
clientelares.

Para os sectores socialistas e comunistas que acabaron apoiando o texto, a
autonomia non podia quedar reducida a unha mera descentralizacion
administrativa. A prensa socialista presentaba abertamente o Estatuto como un
instrumento de loita contra a reaccion ¢ a inxustiza fiscal, argumentando a
necesidade de que os recursos xerados no pais revertesen nel, construindo asi
unha vida politica libre de ”donos e caciques”.

Este enfoque permitiu unha sintese virtuosa entre os dereitos nacionais € 0s
dereitos sociais. O Estatuto debia reconecer a personalidade politica e cultural
de Galicia, mais tamén dar ferramentas para atender os intereses da stia maioria
social traballadora: labrega, marifieira, obreira industrial, persoas asalariadas e
sectores populares. Xaime Quintanilla expresouno con enorme claridade
tedrica: o novo marco galego debia dotarse dun programa social para a clase

explotada galega, con medidas como a redencion dos foros, melloras no reximes
de parceirias ¢ arrendamentos, ensino agrario ¢ maritimo, crédito labrego,
seguros agrarios e gandeiros ou politicas favorables 4 economia campesina.

Asi, a afirmacion nacional non substituia 4 loita de clases nin 4 demanda
democrdtica, senon que proporcionaba o marco institucional imprescindible
dende onde facelas efectivas. O Estatuto erixiase como a alternativa dobre:
contra o centralismo que espoliaba recursos e contra o caciquismo que mantifia
as redes de privilexio.

Campaia popular e plebiscito

Chegada a primavera e o veran de 1936, a reivindicacion desbordou os despachos
politicos para converterse nun asunto que atravesou 4 sociedade galega de arriba
abaixo. A campafa polo plebiscito foi breve, mais dunha intensidade sen
precedente. Reactivouse o Comité Central de Autonomia e unha rede de comités
locais e provinciais organizaron mitins nos que participou de forma activa a
militancia galeguista ¢ republicana xunto a colectivos agrarios, sindicalistas,
socialistas e comunistas.

O movemento obreiro implicouse a fondo. Ainda que nalgtns sectores do PSOE
mantivose certo escepticismo inicial, importantes representantes socialistas
participaron activamente na campaia en localidades como Vigo, A Coruna,
Ferrol, Pontevedra, Ourense, Lugo, Vilagarcia, Betanzos, Viveiro, Ribadeo ou
Lavadores. Pola sta banda, o Partido Comunista defendeu categoricamente o
texto como o Estatuto das esquerdas e da Fronte Popular para contrapofielo ao
modelo das dereitas e dos caciques, compartindo tribuna coa militancia
galeguista nos actos cidadans.

A campana adquiriu tamén unha dimension cultural, estética e visual de enorme
transcendencia. A vangarda artistica comprometeuse co autogoberno: Luis
Seoane, Camilo Diaz Balifio, José Lopez Bouza (Zeus), Isaac Diaz Pardo e o
propio Castelao puxéronlle o seu talento & elaboracion de carteis a favor do ”Si”,
convertendo a cartelaria nun poderoso vehiculo de pedagoxia politica,
identidade colectiva e chamada 4 mobilizacion popular.



0 28 de xuno de 1936 non foi unha xornada electoral ordinaria; a cidadania non
elixia un goberno, pronuncidbase sobre a capacidade de autoorganizacion
politica ¢ o marco institucional da nacion galega. Os resultados foron
contundentes e superaron amplamente o esixente limite constitucional espaiiol:
o Estatuto acadou o apoio do 74 por cento do censo electoral, cun rotundo g9
por cento de votos afirmativos. Ainda que a historiografia ten sinalado dibidas
razoables sobre a estrita limpeza da votacion —algo habitual nos procesos da
época—, a excepcionalidade do requisito fai que este triunfo tena un valor
politico incontestable.

Non foi o triunfo dunha soa forza nin dunha elite, senon o froito maduro dunha
campana de masas. Xunto a intelectualidade e dirixencia politica —Boveda,
Castelao, Sudrez Picallo, Otero Pedrayo ou Cabanillas—, o Estatuto foi tamén
obra dunha cidadania labrega, obreira, marifeira e docente; de mulleres e homes
das clases populares que entenderon a necesidade de participar activamente na
construcion da saa liberdade colectiva.

E de xustiza salientar, de mancira particular, o papel de centos de mulleres
galeguistas, republicanas, socialistas e comunistas, activistas a prol do Estatuto
e da Republica, que durante décadas quedaron relegadas do relato oficial. A sua
accion sostivo a campana desde as escolas, a prensa, os mitins, as organizacions
politicas e sociais, os espazos culturais ¢ a vida cotid das vilas e cidades. Entre
outras, compre lembrar a Maria Miramontes, participante activa na campana ¢ na
entrega do Estatuto nas Cortes; a Olimpia Valencia, que encabezou un
chamamento de mulleres polo “Si” no plebiscito; a Emilia Docet, voz puablica do
galeguismo e defensora do Estatuto; e a Ernestina Otero, asinante do Manifesto
dos Intelectuais a favor da autonomia. Xunto a elas, Amparo Lopez Jedn, Elvira
Bao, Mariluz Morales, Amalia Alvarez Gallego, Virxinia Pereira, Amada Garcia e
tantas outras contribuiron, desde diferentes traxectorias politicas e vitais, 4
construcion do movemento democrdtico e popular que fixo posible aquel 28 de
Xufio.

Recuperar hoxe os seus nomes ¢ un exercicio de memoria para devolverlles o
lugar que lles corresponde na nosa historia colectiva de loita pola democracia e
da emancipacion das clases populares.

A interrupcion violenta, arepresion e a dignidade no exilio

O 15 de xullo de 1936, unha representacion da vontade popular galega entregou
oficialmente o texto do Estatuto ao presidente das Cortes da Republica, Diego
Martinez Barrio. Apenas tres dias despois, o golpe de Estado fascista e o inicio da
Guerra Civil interromperian brutalmente a sta tramitacion antes da sta entrada
en vigor.

A resposta fascista en Galicia foi sanguinaria, golpeando sen piedade a quen
impulsara o texto autonémico. O propio Alexandre Béveda foi fusilado en
Pontevedra; xunto a el, centos de persoas activas no sindicalismo, docentes,
galeguistas, republicanas e cargos municipais foron asasinadas, represaliadas,
encarceradas ou forzadas a un longo exilio. Esta violencia non tifia s6 un
obxectivo represivo individual, senon unha vontade destrutiva estrutural:
pretendia arrincar de raiz a idea dunha Galicia democratica, soberana e¢ con
vontade de gobernar a sia pluralidade.

A pesares do terror, o fio non se cortou. En febreiro de 1938, en plena guerra,
grazas 4 insistencia de Castelao e 4 intervencion de Emilio Gonzdlez Lépez, o
expediente estatutario foi recuperado e presentado nas Cortes republicanas
reunidas na abadia de Montserrat. A Mesa confirmou o estrito cumprimento das
formalidades legais do texto galego, ainda que a guerraimpediu a constitucion da
comision que debia estudalo. Durante a ditadura franquista, a reivindicacion
proseguiu con dignidade no exilio, mantendo integro o seu valor politico como
simbolo da lexitimidade democratica galega. Ademais, aquel fito de 1936
funcionou como o precedente indispensable e a base xuridica para que Galicia
puidese ser reconecida posteriormente como nacionalidade historica no novo
marco autonémico xurdido tras a morte do ditador.

0 legado para hoxe: un fio para a Galicia do século XXI

Non debemos lembrar o Estatuto de 1936 como a simple cronica dunha derrota
ou un mero proxecto truncado pola barbarie, senén como un inmenso
precedente de afirmacion nacional e mobilizacion popular. Aquel fito demostrou
na practica que era posible combinar as ansias de liberacion do pais cos avances



sociais mediante un proceso de democratizacion de base popular. O Estatuto
erixiuse como o primeiro gran paso fundacional para a consolidacion
institucional das teses soberanistas, constatando unha premisa fundamental: a
democracia non pode ignorar a cuestion nacional e ten que por,
inescusablemente, os resortes do poder politico e material nas mans das maiorias
sociais ¢ traballadoras.

Noventa anos despois, as preguntas de fondo daquel momento amosan unha
notable vixencia ante o actual escenario de ofensiva reaccionaria global.
Asistimos ao esgotamento dun modelo de globalizacion que transferiu renda do
traballo ao capital e que, en Galicia, se traduce en despoboacion, precariedade
laboral e perda de control sobre os nosos recursos estratéxicos —enerxéticos,
forestais e marinos. Todo isto prodicese no medio dunha vertixinosa
transformacion tecnoloxica que xera identidades menos rixidas, mdis efémeras e
mdis diversas. Mentres a emerxencia climdtica condiciona drasticamente os
nosos modelos econdmicos e produtivos, os vellos imperialismos rexorden con
forza, pugnando por reconfigurar as stas dreas de dominacion, blindando
fronteiras ¢ acentuando as relacions de poder e¢ submision a través da
normalizacion e o uso indiscriminado da forza militar. Do mesmo xeito que en
1936 se reivindicaba crédito labrego, redencion de foros e control publico da
riqueza pesqueira e agraria, hoxe esa mesma loxica esixenos situar a soberania
enerx¢tica, alimentaria e territorial no centro do proxecto galego, fronte 4
extraccion de recursos ¢ & especulacion que impofien os grandes capitais
globais.

No actual contexto do Estado espanol, esta pulsion autoritaria evidénciase nunha
deterioracion evidente da calidade democrdtica e das propias estruturas
institucionais (politicas, economicas, xudiciais, policiais € medidticas). Ante o
emprego sistemdtico de practicas de /lawfare destinadas a criminalizar a
disidencia e protexer os privilexios dunha oligarquia centralista, a tarefa
inescusable das forzas de esquerda ¢ a democratizacion profunda do Estado. Este
obxectivo xa non admite reformas cosméticas, senon que pasa necesariamente
pola construcién dun horizonte republicano e a configuracién dun Estado
plurinacional; un marco politico concibido dende a radicalidade democratica,

capaz de recofiecer a sua diversidade e garantir o dereito de autodeterminacion
das naciéns que o componen.

Nesta encrucillada historica, os soberanismos de esquerda erixense como
axentes imprescindibles e motores da ruptura democratica. Temos hoxe a obriga
de estar 4 altura do momento, operando coa mesma xenerosidade, amplitude de
miras e responsabilidade politica que os impulsores da Fronte Popular no 36.
Daquel momento agroma unha sintese irrenunciable para as esquerdas: non ¢
posible a transformacion social sen soberania, do mesmo xeito que non existe
soberania real desprovista de xustiza social. Tirar hoxe daquel fio significa
asumir que a loita de clases e a afirmacion nacional son duas caras da mesma
moeda fronte 4 reaccion. Lonxe de habitar unha resistencia que invoca a épica da
derrota, o noso compromiso historico pasa hoxe por avanzar cara a unha
Republica Galega na que as clases traballadoras sexan donas dos seus recursos e
protagonistas orgullosas da sua identidade.

Anova, 25 de xullo de 2026
En lembranza do 28 de xuno de 1936

